
сифат хусусиятларини ажратиб кўрсатишади. Маса-
лан, ечимнинг ўзига хослиги, таклиф қилинган ечим-
лар сони, чекланган доирада ҳал қилинган вазифалар 
сони, вақт оралиғи ва шу кабиларни назарда тутади...

Маркетинг ва менежмент ўқитувчиси D.Tapscott-
нинг “Wikinomics” китобида баён этилган позици-
яси диққатга сазовордир. Қандай қилиб оммавий 
ҳамкорлик ҳамма нарсани ўзгартиради, муаллиф 
иқтисоддаги янги бошқарув йўналишининг оммавий 
ҳамкорлик қандай қилиб ҳамма нарсани ўзгартириш 
тамойилларини D.Tapscott “Wikinomics” деб номла-
ган ва ҳамкорлик фани сифатида тавсия этган. [10. 14] 

Шуни таъкидлаш керакки, Викиномика тўрт-
та кучли янги ғояга асосланади: Очиқлик, тенглик, 
киришиш ва маҳорат. Булар таълим соҳасига муваф-
фақиятли экстраполяция қилиниши мумкин бўлган 
фаолиятнинг таълим соҳасидаги мажмуига муваф-
фақиятли татбиқ этишни тақозо этади.

Фикримизча, бугунги кунда жамоа ва шахсий кон-
текстда ҳамкорлик муаммосини концептуал жиҳат-
дан янгича ёндашув асосида тушуниш керак, чунки 
ҳамкорлик тамойилларига йўналтириш замонавий 
инсоннинг турли даражадаги муносабатлар жараё-
нида томонлараро таъсир қилишнинг муҳим хусу-
сиятига айланиб бормоқда. Шу муносабат билан биз 
ҳамкорликни маданият тушунчаси сифатида, муно-
сабатларнинг турли даражаларида инсон хатти-ҳара-
катининг характерини белгилайдиган маданий қа-
дрият константаси деб қараймиз.

Шу муносабат билан, биз ҳамкорлик ҳодисасини 
кейинги ўрганишни унинг маданий компонентини 
таҳлил қилиш билан боғлаймиз. Бу бизга “Талабалар 
жамоасида ҳамкорлик маданиятини ривожланти-
риш” ҳодисасининг моҳиятини асослаш контекстида 
энг самарали кўринади.

Лола Наримбаева,
Чирчиқ давлат педагогика институти

Аннотация
Мақолада Шарқ ва Ғарб олимларининг интеллект ва ижодий қобилиятни ривожлантириш хусусидаги педаго-

гик-психологик нуқтаи назарлари таҳлили келтирилган. Шунингдек, талабаларда ижодийликни ривожлантириш бўй-
ича илмий тавсиялар берилган.

Мамлакатимизда олий таълим муассасаларида 
рақобатбардош мутахассисларни тайёрлаш мазму-
нини жамиятни кадрларга бўлган ижтимоий буюрт-
маси, фан ва техника ютуқларидан келиб чиққан 
ҳолда, такомиллаштиришга эътибор қаратилмоқда. 
Малакали мутахассис қачон тайёрланади? Қачонки, 
креатив фикрлайдиган ёшлар салоҳияти ва иқтидори 
ривожлантирилса. Креатив фикрлаш талаба шахсида 
интеллектнинг ривожланганлигага боғлиқдир. 

Интеллект таркибига идрок қилиш, хотирлаш, 
фикр юритиш, сўзлаш ҳамда психик жараёнлар ки-
ради. Интеллектнинг ривожланиши туғма истеъдод, 
мия имкониятлари, жўшқин фаолият, ҳаётий тажри-
ба каби ижтимоий омилларга боғлиқ. Интеллект са-
вияси, даражаси инсон фаолиятининг натижаларига, 
шунингдек, психологик тестларга кўра аниқланади. 
Интеллект – бу инсон ва ҳайвонларнинг янги муҳит-
га мослашиши ҳисобланади. Ақл – инсоннинг фикр-
лаш қобилияти бўлиб, “англаш, тушуниш” деган маъ-
ноларда келади. Тушуниб етиш ақлий қобилиятнинг 
мустаҳкам тузилмаси ҳисобланади. 

Узоқ асрлар давомида Шарқ мутафаккирлари ва 
Ғарб олимлари ёшларда ақлнинг, яъни интеллект ри-
вожланишига оид муттасил илмий-фалсафий муно-
заралар юритишган. Бироқ илмий баҳслар қанчалик 
даражада кескин ёки мураккаб бўлмасин, уларда ўзи-
га хос мутлақ якдиллик мавжуд. Интеллект шахсга-
гина хос бўлган хусусият саналади. Айрим адабий 
ёки фантастик асарларда инсондаги онг ва тафаккур 
бадиий тўқима ёки фантастик уйдирма деган ғоялар 
ҳам пайдо бўлди. Интеллект лотинча сўз бўлиб, би-
лиш, тушуниш, идрок қилиш, яъни инсоннинг ақлий 
қобилияти; ҳаётни, атроф муҳитни онгда айнан акс 
эттириш ва ўзгартириш, фикрлаш, ўқиш, ўрганиш, 
дунёни билиш ва ижтимоий тажрибани қабул қилиш 
қобилияти; турли масалаларни ҳал қилиш, бир қа-
рорга келиш, оқилона иш тутиш, воқеа ҳодисаларни 
олдиндан кўра билиш лаёқати. 

Шарқ олимларидан Форобий, Ибн Сино, Беруний, 

Кайковус, Алишер Навоий ва бошқаларнинг педаго-
гик қарашларида талаба ёшларда интеллект ривожла-
нишига оид илмий фаразлар илгари сурилган.

Дунёда “иккинчи муаллим” тахаллусини олган 
буюк олим Форобий “Бахт саодатга эришув йўллар 
ҳақида рисола” асарида одамларни турли белгилар-
га қараб гуруҳларга ажратади. Бунда у кишиларнинг 
диний мазҳаби, миллати, ирқига қараб эмас, балки 
табиий хусусияти, қобилияти, ақлий иқтидори, би-
лим кўникмаларига эътибор беришлик зарурлигини 
таъкидлайди [13, 86]. Дарҳақиқат, талабаларда ижо-
дий қобилият ва ақлий салоҳиятни ошириш орқали 
таълим сифатига эришилади. Бўлажак педагогларда 
интеллект қай даражада ривожланса, педагогик фао-
лияти самарали амалга ошади. 

Беруний инсон ва ахлоқий тарбия ҳақида фикр 
юритар экан, “Инсонга ер юзини обод этиш ва уни 
бошқариб туриши учун ақл-заковат ато этилган, шу-
нинг учун ҳар бир инсон юксак ахлоқли бўлиши ло-
зим” [13, 54], дейди.

Ибн Сино “Ҳай ибн Яқзон” асарида илм-маъри-
фатни ўрганиш, тафаккур қилиб зарур бўлган ва 
билиши мумкин бўлган нарсаларни ўқишга кириш-
гани, бу йўлда ақлни ишга солиб, ўзини ёмонликлар-
дан четлаштирадиган турли хусусиятларини билиб 
олганлигини қайд этади. Шунингдек, инсондаги 
ёмон иллатларни ҳам бартараф этишда илму фан, 
зиёнинг аҳамияти, инсондаги ақл-тафаккур қуввати-
нинг ёмон иллатлардан қутулиши, ўзлигини англаш 
воситаси эканлигини асослайди [13, 99]. Талабаларда 
интеллектни ривожлантириш учун уларни кўпроқ 
мустақил фикрлаш, таълимий вазиятларда учрайди-
ган муаммоларни еча олиш кўникмаларини шакл-
лантириш зарур.

Кайковус “Қобуснома” асарида ақл ҳақида фикр 
билдириб, инсон қобилиятининг бир хил эмаслиги-
ни, инсон ақлининг туғма, яъни азалий, табиий ва 
касбий (муктасиб – ўргатилган ақл) кабиларга бўли-
нишини баён этади. Муктасиб ақл ҳам, табиий ақл 

Калит сўзлар: креатив, интеллек, идрок, истеъдод, мия, ақл, ижтимоий, классификация, қобилият, онг, тафак-

ҳам бир-бирисиз ривожланиши мумкин эмаслигини 
таъкидлайди ва фикрлари билан таълим-тарбиянинг 
аҳамиятига катта эътибор бериб, инсоннинг камол-
га эришишида ақлни шакллантириш ғоясини илгари 
суради [8, 101]. 

Абдураҳмон Жомий “Баҳористон” асарида илмни 
беҳуда эгалламаслик, ҳар бир шахс жамият ва ўзи 
учун фойдаси тегадиган илмларни эгаллаши зарур-
лигини таъкидлайди. Билимнинг инсон ҳаётидаги 
аҳамияти ҳамда ижтимоий жамият тараққиётини 
белгилашдаги ўрни ва ролини очиб бериш билан 
бирга, ҳар бир киши томонидан маълум ҳунар сир-
ларини ўзлаштириш фойдадан холи бўлмаслигини 
уқтиради [13, 159].

 Алишер Навоий илм-фаннинг инсон камо-
лотидаги ўрни, билимларни ўрганиш асосида ҳосил 
бўлган ақл ва идрокнинг инсон ҳаётидаги аҳамия-
ти ҳамда ақлий тарбия, унинг моҳиятини ёритишга 
алоҳида эътибор қаратади [13, 170]. 

Юқорида келтирилган фикрлардан келиб чиқиб, 
талабаларда интеллектуал салоҳиятни тақозо этув-
чи масалаларни мустақил ҳал этиш, ўзи қарор қабул 
қилиш ва вазиятга қараб хатти-ҳаракатларини муво-
фиқлаштира олиш каби кўникмаларни шаклланти-
риш муҳим деган хулосага келиш мумкин. 

Қадимги Юнон олими Афлотун “Давлат” асарида 
интеллектни ақлий ва ҳиссий билиш тарзида клас-
сификация қилади. Ақлий билиш ҳиссий идрокдан 
холи бўлиб, у ақлнинг ўзи учун амалга оширадиган 
интеллектуал фаолият туридир. Тафаккурий билиш 
жараёнида ақл, идрок қатнашади, бироқ у ақлий би-
лишдек ақл учун эмас, балки ҳиссий нарсалар, образ-
ларни, борлиқни англашдир [12, 103].

Арасту “ёшларга жисмоний, ахлоқий, ақлий тар-
бия бериш керак, жоннинг олий томонларини, яъни 
ақл ва иродани камол топтириш муҳим”, дейди [1, 
102]. Аллома инсон учун муҳим бўлган ақлий фази-
латларга билим, донишмандлик, фаҳмлаш ва бошқа-
ларга ҳам аҳамият бериш лозимлигини уқтиради. 
Аммо ахлоқий фазилатлар ақлий фазилатларга бўй-
сунган ҳолда ифодаланади. Олим инсондаги фақат 
ақлий фаолиятни тан олади. 

 Демокрит фикрича, “Ақл тўғри хатти-ҳаракат-
ларга йўналтирилмоғи, бу эса билимни доимо му-
каммаллаштириб бориш, табиат қонунлари ва одам 
хулқини ўрганиш зарур” [1, 106]. Талабаларда интел-
лект даражаси ва ижодийлик ўртасидаги муносабат 
уларнинг шахсий хислатлари ва уларнинг мослашув 
усулларига таъсир қилади. Ижодийликнинг нима-
лигини тушунишнинг ўзи ижодий ҳаракатни талаб 
қилади. Ижодийлик қандайдир аҳамиятли ва янги 
нарсага эришиш яъни инсонларнинг дунёни ўзгарти-
риш учун қилган ҳаракатлари сифатида тушунилади. 
Шундай экан, талабаларда интеллектуал-ижодий қо-

билиятнинг шаклланишида ўқув-тарбиявий жараён 
ва атроф муҳитнинг роли ҳам муҳим саналади. 

Психолог олимлар В.Штерн, Ж.Пиаже, Д.Векслер 
[3, 51] ва бошқалар интеллектга инсонларни янги 
ҳаётий шароитларга мослашаштирувчи умумий қо-
билият сифатида қарайди. Уларнинг тадқиқотлари 
америкалик мактаб ўқувчиларини лонгитюд мето-
ди орқали IQ интеллект коэффицентини аниқлашга 
қаратилган. Кузатувлар йиллар давомида интеллект 
коэффиценти юқори бўлган синалувчилар ҳаётда, 
фаолиятда юқори кўрсаткичларга эришганлигини 
кўрсатган [2]. Демак, олий таълим жараёнида ўқув 
машғулотлари, амалиёт ва ижодий тўгараклар тала-
баларнинг ақлий салоҳиятни оширишга қаратилиши 
муҳим. Бу эса профессор-ўқитувчиларга катта маъсу-
лият юклайди. 

Сатоси Канадзава умумий интеллектни ақлнинг бир 
тури сифатида таърифлайди. Унинг фикрича, “умумий 
интеллект бизга кундалик ҳаётда мавжуд муаммолар-
ни ҳал қилишда ёрдам беради” [11]. Талабаларни педа-
гогик фаолиятида дуч келадиган турли вазиятларнинг 
ечимини топишга ўргатишда 4+2 кўчма амалиёт сама-
ра беради. Улар амалиёт даврида таълим-тарбия жа-
раёнини кузатиш билан бирга, бевосита иштирок ҳам 
этади. Натижада, амалий тажрибага эга бўлади. 

 Ч.Спиремен ва Терстоун томонидан академик қо-
билиятнинг намоён бўлиши кузатилган. Улар: “шахс 
бирор когнитив соҳада муваффақиятга эришаётган 
бўлса, демак, у бошқа соҳаларда ҳам худди шундай 
зафарларга эришади”, деган ғояни илгари суради [9, 
29-30]. Ҳаётга мослашишнинг асосий омили шахсда-
ги умумий интеллект эмас, балки вақт ўтиб, қобили-
ятлар бир-бирига таъсир эта бошлайди деб хулоса 
қилиш мумкин. 

Х.Гарднер фикрича, “интеллект бир неча қобили-
ятлар йиғиндиси, шахсда интеллект эмас, балки бир 
неча хил онг мавжуд деган фикр пайдо бўлган. Агар 
шахс бирор соҳада муваффақиятга эришса, демак, у 
қолган соҳаларда ҳам яхши натижаларга эришади” 
[6, 67]. Талабаларда ижодий-интеллектуал қобилият-
ни ривожлантириш сирасига педагогик қобилиятни 
ҳам киритиш мақсадга мувофиқ. Педагогик қобилият 
турли хил таълимий вазиятларда оқилона қарор қа-
бул қилиш, ўзини бошқара олиш, ўқув материали-
ни оддий ва ҳаётий мисоллар билан талаба онгига 
сингдиришдан иборат.

Р.Штенбегр, Р.Вагнер шахсда ақлнинг уч хил кўри-
ниши мавжудлигини асослаган: 

1. Мураккаб масалани ечишда академик малака-
нинг мавжудлиги. Ақлий тестларнинг ягона тўғри 
жавобини белгилаш билан изоҳланади.

2. Амалий интеллект. Кундалик ҳаётда 
атроф-муҳитга мослашиш учун муаммо ечимининг 
энг оптималини танлашга ёрдам беради.



21ISSN 2181-8274

2-son, 2022-yil Ta’lim, fan va innovatsiya

3. Ижодий ақл. Бундай тип вакиллари ўзининг ижо-
дий қиобилиятини намоён этади [5, 85]. Ижодийлик 
мустақил фикрлашнинг юқори шакли ҳисобланиб, 
қобилиятнинг креативлиги тарзида талқин қилинади. 

Ж.В.Гетзелс ва П.В.Жексон ижодийликни ўлчаш 
учун Qр коэффициентини киритган. Ақлий истеъдод 
эса боланинг гувоҳномасидаги ёшига нисбатан қўл-
га киритган муваффақиятларининг миқдори билан 
ўлчанади. Ижодийлик таърифларини таҳлил қилиш 
орқали уларни олти турга ажратиш мумкин: 

- гешталтик – ижодий жараённиниг мавжуд геш-
талтларини бузиб, яхшироғини тузиш;

- инновацион – сўнгги натижанинг янгилиги бўй-
ича ижодийликни баҳолашга йўналтирилиши;

- эстетик ёки экспрессив – ижод қилувчининг ўзи-
ни ўзи ифодалаши; 

- психоаналитик  – ижодийликнинг “У”, “Мен” ва 
“Идеал Мен” ўртасидаги ўзаро муносабати; 

- муаммоли – ижодийликнинг масалалар ечиш 
жараёни;

Интеллектнинг ақлий жараёнлар тизими, муаммо-
ларни ечишнинг услуби ва стратегияси, идрок қилиш 
фаоллигини талаб қиладиган вазиятга индивидуал 
ёндашувнинг самарадорлиги, яъни когнитив услуб 
орқали тасаввур қилиш мумкин. Бу ақлий жараёнлар, 
муаммолар, турли масалалар ва вазиятларни индиви-
дуал, самарали идрок қилиш йўли билан фаол ҳал қи-
лиш, ижодий топшириқлар ва умуман ижтимоий-ма-
даний ҳаётга самарали қўшилиш, муваффақиятли 
мослашиш қобилиятидир.

Интеллектнинг тузилиши қуйидагиларга боғлиқ:
- инсоннинг эмоционал-иродавий хусусиятлари.
- амалий ва назарий ўзаро муносабатлар қобилияти.
- унинг ҳаётий шароитлари ва ҳоказо.
Интеллект – тафаккур – тушуниш, тушуниб етиш 

– ақлий қобилиятлар, “идрок қилиш фаолияти жара-
ёни”, тушуниш, мулоҳаза қилиш, ақлий хулоса чиқа-
риш ёрдамида идрок қилиш идрок қилиш фаолияти-
нинг таркибий қисмлари бўлиб, у шахсдан “тушуниш 
ва фикрлаш қобилияти”ни талаб этади.

Олий таълим жараёнида талабаларда интеллек-
туал-ижодий қобилият босқичма-босқич ривожлан-
тирилади: 

 1-босқич. Талабаларнинг шахсий қизиқишлари-
ни аниқлаш – бу ўқув жараёнини янада яхши режа-
лаштириш ва ташкил этиш билан чамбарчас боғлиқ 
бўлган ижодий қобилиятни ривожлантириш тизи-
мидаги биринчи босқич. Талабанинг ҳаётий тажри-
басига ва унинг мавзуга бўлган илмий қизиқишига 
таяниб, ташаббускорлик, диққатни ривожлантириш, 
талабанинг муаммони ҳал қилиш бўйича ўз қарашла-
рини тақдим этишини рағбатлантиради.

 2-босқич. Вазифа ва лойиҳани эркин танлаш – 
ўқув амалиёти вазифасини аниқлаш, муаммо ечими-

ни излаш. Шу билан бирга, ҳар бир талабанинг ўзи-
га хос қизиқишлари ва афзалликлари билан боғлиқ 
бўлган муаммоли материални танлаш керак. Ўқиш 
вақтининг чекланганлиги сабабли индивидуал ёнда-
шув ҳар доим ҳам мумкин емаслигига қарамай, уни 
жамоа иши билан алмаштириш мумкин, бу ерда эр-
кин танлов усули ажралмас бўлади, унда мос гуруҳ 
ва вазифалар билан гуруҳни танлаш мумкин.

3-босқич. Ижодий муҳит яратиш – мазкур 
босқичда талабалар турли мавзуларда ижодий лойиҳа 
олиб боради. Бунда талаба фаолиятини рағбатланти-
риш ва дўстона муносабатлар ташкил этилиши зарур.

 4-босқич. Мотивацион – бу босқич махсус шаро-
итлар яратилиши билан тавсифланади, бунда тала-
баларда нафақат натижага, балки ушбу натижаларга 
эришиш жараёнига ҳам максимал қизиқиш шакл-
ланади. Ўз ҳаракатларига қизиқмасдан, мотивация 
пасаяди, уни салбий ёки ижобий мустаҳкамлаш би-
лан алмаштириш мумкин эмас. Режалаштиришнинг 
якуний натижаси ижодий қобилиятларни ривожлан-
тиришнинг ушбу босқичида усул ва методларни тан-
лашга боғлиқ.

 5-босқич. Талабаларни ҳамкорликка йўналтириш 
– бунда таълим олувчидан ички имкониятларини 
намоён этиш талаб этилади. Шахсий манфаатларни 
жамоавий манфаатларга сингдириш учун шароит 
яратиш муҳимдир. Олинган билимларни умумий та-
шаббус билан биргаликда нафақат ўқув фаолиятида, 
балки кундалик ҳаётда ҳам амалга ошириш аҳамият-
ли ҳисобланади.

 6-босқич. Натижаларни намойиш этиш – ушбу 
якуний босқич жараённинг якунланишини намой-
иш этиш, шунингдек, эришилган нарсаларнинг аҳа-
миятини тушуниш ва кейинги ижодий йўлни давом 
эттиришга жонли қизиқиш бўлиб хизмат қилади. 
Натижалар таҳлили асосида талабаларга методик 
кўрсатма берилади.

Мамлакатимиздаги олий таълим муассасаларида 
рақобатбардош мутахассисларни тайёрлаш мазмуни-
ни жамиятни кадрларга бўлган ижтимоий буюртма-
си, фан ва техника ютуқларидан келиб чиққан ҳолда 
такомиллаштиришга эътибор қаратилади. Малакали 
мутахассис қачон тайёрланади? Қачонки, креатив 
фикрлайдиган ёшлар салоҳияти ва иқтидори риво-
жлантирилса. Креатив фикрлаш талаба шахсида ин-
теллектни ривожланганлига боғлиқ. Илмий манба ва 
адабиётлар таҳлили шуни кўрсатдики, ижодийлик 
жараёни билан интеллект даражаси ўртасидаги му-
носабат талабаларнинг шахсий хислатларига ва улар-
нинг мослашув усулларига таъсир қилади.

Бу борадаги таклифларимиз эса қуйидагилардан 
иборат:

- талабалар ижодий қобилиятга эга бўлиши учун 
турли вазиятларни идрок қилиш, кенг маълумотлар-

га эга бўлиш, тафаккур ўзгарувчанлиги ва тезкорлиги 
(хилма-хил, ўзига хос), мантиқий ва саводли мулоҳа-
за юритиш, тизимли ҳаракатларни амалга ошириш 
лозим. 

- талабалар синтез-таҳлил-синтез, ижодий ифода-
лай билиш, умумлаштириш ва хулосалаш, ўз фикри-

га эга бўлиш, ишни охиригача етказиш, ишчанлик, ўз 
билимларини бошқаларга етказа олиш каби асосий 
креатив фазилатларни эгаллаши зарур. 

 - ижодийликнинг ривожланишида талабанинг 
индивидуал хусусияти ҳамда интеллектуал салоҳият 
ҳам муҳим рол ўйнайди.

ЭФФЕКТИВНОЕ ИСПОЛЬЗОВАНИЕ МУЛЬТИМЕДИЙНЫХ ТЕХНОЛОГИЙ В 
ПРЕПОДАВАНИИ ФИЗИКИ В ВУЗЕ

Аннотация
Эта статья направлена на эффективное сочетание физики университете и мультимедиа для оптимизации 

процедуры преподавания физики как серьезного базового курса в университете. Мы можем использовать преимуще-
ства мультимедиа, чтобы улучшить его использование в преподавании физики и повысить эффективность обуче-
ния.

Annotatsiya
Ushbu maqola universitetda jiddiy asosiy kurs sifatida fizikani o‘qitish tartibini optimallashtirish uchun universitet 

